
春天花开的诗句短句子

 

1.老子今晨偶然出，李花全落杏花开。——杨万里《春游》

2.
红粉青蛾映楚云，桃花马上石榴裙。罗敷独向东方去，漫学他家作使君
。——张谓《赠赵使君美人》

3.
炊烟如线路如弓，水面吹来杨柳风。舞尽榆钱飞尽絮，菜花黄杀野田中
。——宋轶才《湾沚道中》

4.
裁剪冰绡，轻叠数重，淡著胭脂匀注。新样靓妆，艳溢香融，羞杀蕊珠
宫女。易得凋零，更多少、无情风雨。愁苦。闲院落凄凉，几番春暮。
凭寄离恨重重，者双燕，何曾会人言语。天遥地远，万水千山，知他故
宫何处。怎不思量，除梦里、有时曾去。无据，和梦也新来不做。——
赵佶《燕山亭�北行见杏花》

5.榆柳荫后檐，桃李罗堂前。——陶渊明《归园田居其一》

6.
两头纤纤青玉玦，半白半黑头上发。逼逼仆仆春冰裂，磊磊落落桃花结
。——王建《两头纤纤》

7.由来不是求名者，唯待春风看牡丹。——张祜《京城寓怀》

8.
艳治桃花迎马笑，轻狂榆荚扑人飞。——王禹偁《寒食出城马上偶作》

9.
牡丹花品冠群芳，况是其间更有王。四色变而成百色，百般颜色百般香
。——邵雍《牡丹吟》

10.兰溪三日桃花雨，半夜鲤鱼来上滩。——戴叔伦《兰溪棹歌》

11.
春晚午景迟，气暄因妍姿。乘酣意纵放，霞裾半给披。晨起露风情，肃
肃争自持。相对默无语，含羞畏人知。——李复《庭下牡丹》

12.
珍重芳姿昼掩门，自携手瓮灌苔盆。胭脂洗出秋阶影，冰雪招来露砌魂
。淡极始知花更艳，愁多焉得玉无痕。欲偿白帝凭清洁，不语婷婷日又
昏。——曹雪芹《薛宝钗咏白海棠》

13.
隔牗回溪镜面平，啅波时见下乌翎。菜花戢戢如行伍，检校新黄稍夺青
。——刘雄《校园所见》

14.
长愁风雨暗离披，醉遶吟搅得几时。唯有流莺偏称意，夜来偷宿最繁枝
。——王禹偁《杏花》

15.
青阳初入律，淑气应春风。始辨梅花里，俄分柳色中。依微开夕照，澹
荡媚晴空。拂水生蘋末，经岩触桂丛。稍抽兰叶紫，微吐杏花红。愿逐
仁风布，将俾生植功。——柳道伦《赋得春风扇微和》

16.
百舌唤朝眠，春心动几般。枕痕霞黯澹，泪粉玉阑珊。笼绣香烟歇，屏
山烛焰残。暖嫌罗袜窄，瘦觉锦衣宽。昨夜三更雨，今朝一阵寒。海棠
花在否，侧卧卷帘看。——韩偓《懒起》

17.

骑马傍闲坊，新衣著雨香。桃花红粉醉，柳树白云狂。不觉愁春去，何
曾得日长。牡丹相次发，城里又须忙。——王建《长安春游》

18.山樱花落红飘雨，野草烧残青入烟。——李曾伯《宿深桥驿》

19.
上苑桃花朝日明，兰闺艳妾动春情。井上新桃偷面色，檐边嫩柳学身轻
。花中来去看舞蝶，树上长短听啼莺。林下何须远借问，出众风流旧有
名。——长孙氏《春游曲》

20.
竹外桃花三两枝，春江水暖鸭先知。蒌蒿满地芦芽短，正是河豚欲上时
。——苏轼《惠崇春江晚景》

21.
叶底风吹紫锦襄，宫炉应近更添香。试看沉色浓如泼，不愧逢君翰墨场
。——梅尧臣《紫牡丹》

22.一段好春藏不住，粉墙斜露杏花梢。——�张良臣《偶题》

23.
吾家洗砚池边树，个个花开淡墨痕。不要人夸好颜色，只留清气满乾坤
。——王冕《墨梅》

24.
牡丹昨夜方开遍。毕竟是、今年春晚。——辛弃疾《杏花天�牡丹昨夜
方开遍》

25.
似共东风别有因，绛罗高卷不胜春。若教解语应倾国，任是无情亦动人
。芍药与君为近侍，芙蓉何处避芳尘。可怜韩令功成后，辜负秾华过此
身。——罗隐《牡丹花》

26.相约杏花坛上去，画栏红紫斗樗蒲。——李群玉《湘妃庙》

27.
漫山高下武陵花，一片红酣散晚霞。要识当时秦晋事，隔溪修竹两三家
。——叶茵《桃花》

28.
闲来吟绕牡丹丛，花艳人生事略同。——杜荀鹤《中山临上人院观牡丹
寄诸从事》

29.
十八新娘八十郎，苍苍白发对红妆。鸳鸯被里成双夜，一树梨花压海棠
。——苏轼《戏赠张先》

30.
醉裹余香梦裹云，又随风雨去纷纷。人间春色都多少，莫扫残英枉断魂
。——王铚《杏花》

31.
谷口春残黄鸟稀，辛夷花尽杏花飞。始怜幽竹山窗下，不改清阴待我归
。——钱起《暮春归故山草堂》

32.
手把杏花枝，未曾经别离。黄昏掩门后，寂寞自心知。——戎昱《别离
作》

33.
黄金偷色未分明，梅傲清香菊让荣。依旧春寒苦憔悴，向风却是最先迎
。——赵执信《迎春花》

34.
昔年曾作五陵游，午夜清歌月满楼。银烛树前长似昼，露桃花下不知秋
。西园公子名无忌，南国佳人字莫愁。今日乱离俱是梦，夕阳惟见水东
流。——韦庄《伤昔》

35.

衡门一别梦难稀，人欲归时不得归。长忆去年寒食夜，杏花零落雨霏霏
。——吴融《忆街西所居》

36.颠狂柳絮随风舞，轻薄桃花逐水流。——杜甫《绝句漫兴》

37.
去年寒食已为客，今年寒食未还家。春前莫负一杯酒，山后聊观三朵花
。——邹浩《观牡丹》

38.
去日堂堂挽不回，新年又傍鬓边来。雨声欲作海棠祟，书卷只为春睡媒
。村舍瘦蔬供薄酒，地炉微火伴残灰。浩然忽起金鞭兴，漾水嶓山安在
哉！——陆游《春雨复寒遣怀》

39.
黄金捍拨紫檀槽，弦索初张调更高。尽理昨来新上曲，内官帘外送樱桃
。——张籍《宫词》

40.
芍药樱花两斗新，名园高会送芳辰，洛阳初夏广陵春。——《浣溪沙》
苏轼

41.
牡丹芳，牡丹芳，黄金蕊绽红玉房。千片赤英霞烂烂，百枝绛点灯煌煌
。——白居易《牡丹芳》

42.
故国归路赊，春晚在天涯。明月夜来梦，碧山秋到家。开窗闻落叶，远
墅见晴鸦。惊起晓庭际，莺啼桃杏花。——吉师老《题春梦秋归故里》

43.
桃花一簇开无主，可爱深红爱浅红。——杜甫《江畔独步寻花�其五》

44.

绣幄鸳鸯柱，红情密、腻云低护秦树。芳根兼倚，花梢钿合，锦屏人妒
。东风睡足交枝，正梦枕瑶钗燕股。障滟蜡、满照欢丛，嫠蟾冷落羞度
。人闲万感幽单，华清惯浴，春盎风露。连鬟并暖，同心共结，向承恩
处。凭谁为歌长恨？暗殿锁、秋灯夜语。叙旧期、不负春盟，红朝翠暮
。——吴文英《宴清都�连理海棠》

45.
浅注胭脂剪绛绡，独将妖艳冠花曹。春心自得东君意，远胜玄都观里桃
。——朱淑真《杏花》

46.
含泪坐春宵，闻君欲度辽。绿池荷叶嫩，红砌杏花娇。曙月当窗满，征
云出塞遥。画楼终日闭，清管为谁调。——李商隐《清夜怨》

47.
暖云如粉草如茵，独步长堤不见人。一岭桃花红锦黦，半溪山水碧罗新
。高枝百舌犹欺鸟，带叶梨花独送春。仲蔚欲知何处在，苦吟林下拂诗
尘。——杜牧《残春独来南亭因寄张祜》

48.
羽化留遗踪，千载踪难没。一泉岩下水，几度换明月。松老不改柯，龙
久皆变骨。云雨有归时，鸡犬无还日。至今青山中，寂寞桃花发。——
邵谒《经安容先生旧居》

49.
桃源只在镜湖中，影落清波十里红。自别西川海棠后，初将烂醉答春风
。——陆游《泛舟观桃花》

50.
春鸠与百舌，音响讵同年。如何一时语，俱得春风怜。犹知化工意，当
春不生蝉。免教争叫噪，沸渭桃花前。——元稹《春鸠》

51.
曾类轻阴榖雨乾，半垂云幕护残寒。化工著意呈新巧，剪刻朝霞饤露盘

。辉锦绣，掩芝兰。开元天宝盛长安。沈香亭子钩栏畔，偏得三郎带笑
看。——贺铸《剪朝霞》

52.
萧瑟江梅堕晚风，桃花红尽杏花红。家山不见空回首，一片春愁细雨中
。——吴惟信《乌龙道中》

53.
大妇然竹根，中妇舂玉屑。冬暖拾松枝，日烟生蒙灭。木藓青桐老，石
井水声发。曝背卧东亭，桃花满肌骨。——李贺《题赵生壁》

54.
绮阁香销华厩空，忍将行雨换追风。休怜柳叶双眉翠，却爱桃花两耳红
。侍宴永辞春色里，趁朝休立漏声中。恩劳未尽情先尽，暗泣嘶风两意
同。——张祜《杂曲歌辞�爱妾换马》

55.
一种芳菲出后庭，却输桃李得佳名。谁能为何无人说，从此移根近太清
。——捧剑仆《题牡丹》

56.一样金盘五千面，红酥点出牡丹花。——王建《宫词一百首》

57.彭蠡湖天晚，桃花水气春。——白居易《彭蠡湖晚归》

58.
爱惜芳心莫轻吐，且教桃李闹春风。——元好问《同儿辈赋未开海棠》

59.
春物竞相妒，杏花应最娇。红轻欲愁杀，粉薄似啼销。愿作南华蝶，翩
翩绕此条。——吴融《杏花》

60.锦城鲊送蒲茅白，玉盌酒泻桃花红。——贝琼《立夏日》

61.

东风荡飏轻云缕，时送萧萧雨。水边台榭燕新归，一口香泥湿带落花飞
。海棠糁径铺香绣，依旧成春瘦。黄昏庭院柳啼鸦，记得那人和月折梨
花。——陈亮《虞美人�春愁》

62.
春雨楼头尺八箫，何时归看浙江潮？芒鞋破钵无人识，踏过樱花第几桥
！——苏曼殊《本事诗》

63.
暖气潜催次第春，梅花已谢杏花新。半开半落闲园里，何异荣枯世上人
？——罗隐《杏花》

64.丹灶初开火，仙桃正落花。——孟浩然《清明日宴梅道士房》

65.
伏雨朝寒愁不胜，那能还傍杏花行。去年高摘斗轻盈。漫惹炉烟双袖紫
，空将酒晕一衫青。人间何处问多情。——纳兰性德《浣溪沙》

66.
生死中年两不堪，生非容易死非甘。剧怜病骨如秋鹤，犹吐青丝学晚蚕
。一样伤心悲命薄，几人愤世作清谈？何当放棹江湖去，浇水桃花共结
庵。——郁达夫《病中作》

67.
软翠冠儿簇海棠，砑罗衫子绣丁香。闲来水上踏青阳。风暖有人能作伴
，日长无事可思量。水流花落任匆忙。——杨基《浣溪沙�上巳》

68.
骀荡清明日，储胥小苑东。舞衫萱草绿，春鬓杏花红。——温庭筠《禁
火日》

69.
春幡春胜，一阵春风吹酒醒。不似天涯，卷起杨花似雪花。——苏轼《
减字木兰花�立春》

70.
沙禽毛羽新，来往采桑津。野水碧于草，桃花红照人。徘徊远山莫，窈
窕江南春。芳思不可极，悠然怀钓纶。——元好问《丹青小景山水》

71.
黄金华发两飘萧，六九童心尚未消。叱起海红帘底月，四厢花影怒如潮
！——龚自珍《梦中作四截句十月十三日夜也》

72.
轻盈千结乱樱丛，占得年芳近碧栊。逐处间匀高下萼，几番分破浅深红
。烟晴始觉香缨绽，日极犹疑蜡蔕融。数夕朱栏未飘落，再三珍重石忧
风。——晏殊《海棠》

73.
绕栏矜赏日千回，赋咏惭无桌才。天意似嫌群卉杂，花王留在晓春开。
曾经唐苑声歌后，不是隋园剪彩来。安用繁言警耽惑，爱奇能有几人栽
？——韦骧《和季春初牡丹花》

74.
樱花落尽阶前月，象床愁倚熏笼。远似去年今日，恨还同。双鬟不整云
憔悴，泪沾红抹胸。何处相思苦？纱窗醉梦中。——李煜《谢新恩》

75.小楼一夜听春雨，深巷明朝卖杏花。——陆游《临安春雨初霁》

76.
东风末放晓泥干，红药花开不耐寒。待得天晴花已老，不如携手雨中看
。——窦梁宾《雨中看牡丹》

77.
东游负笈心应决，早晚樱花压帽檐。——林朝崧《寄赖雨若即次其丙午
除夕书怀韵》

78.绿杨烟外晓寒轻，红杏枝头春意闹。——宋祁《玉楼春》

79.桃花连马发，彩絮扑鞍来。——李贺《送秦光禄北征》

80.
鹅鸭不知春去尽，争随流水趁桃花。——晁冲之《春日�阴阴溪曲绿交
加》

81.幽壑流泉喷三峡，衮衮桃花翻浪雪。——程珌《玉堂昼值有怀万松》

